Электронды нысандағы
Көлік экспедициясы келісім-шартын
жасасу тәртібі

Ұсынылып отырған Көлік экспедициясы келісім-шартының нысаны «Астық Транс» АҚ Президентінің бұйрығымен бекітілген Үлгілік келісім-шарт болып табылады. Келісім-шарт жасасу кезінде Үлгілік келісім-шарттың шарттарынан ауытқуға жол берілмейді.

1. Көлік экспедициясы келісім-шарты (бұдан әрі – Келісім-шарт) компания басшысының электрондық цифрлық қолтаңбасы болған жағдайда электрондық түрде жасалуы мүмкін. Келісім-шарт iDocs платформасы арқылы қол қойылады. 

2. Келісім-шартты жасасуға арналған құжаттар «Астық Транс» АҚ-ның (бұдан әрі – Қоғам) мекенжайына 2 тәсілмен жіберілуі мүмкін:
- www.astyktrans.kz сайтының «Клиенттерге» бөліміндегі «Келісім-шартты жасасуға арналған online өтінім» сервисі арқылы
- құжаттар топтамасын info@astyktrans.com электрондық поштасына жіберу арқылы.

3. Ықтимал клиенттен түскен құжаттар Қоғамның жауапты менеджерімен тексеріледі, соның ішінде келісім-шартты жасауға қажетті «ЖЖ/ЖА кеңейтілген коды», «ЖЖ/ЖА теміржол коды», «банктік деректемелер» және басқа да деректердің дұрыс толтырылуы тексеріледі.

4. Ықтимал клиенттің хаты толық құжаттар топтамасымен бірге келісім-шартты жасасу/жасаспау туралы шешім қабылдау үшін коммерциялық жұмыс жөніндегі Вице-президентке жолданады. 

	5. Қабылданған шешім туралы ықтимал клиентке электронды пошта арқылы келесі мазмұндағы хабарлама жіберіледі:
- Құрметті клиент, өкінішке орай, келісім-шарт жасалмайды.
- Құрметті клиент, құжаттар топтамасын толықтыру қажет (қоса берілмеген және (немесе) белгіленген нысан бойынша толтырылмаған құжаттардың тізімі көрсетіледі). Толықтырылған топтаманы қайта жіберуіңізді сұраймыз.
- Құрметті клиент, келісім-шарт Сізге қол қою үшін жолданды. Төменде көрсетілген сілтеме арқылы өтуді сұраймыз.

	6. Клиент компания басшысының электрондық цифрлық қолтаңбасымен келісім-шартқа қол қою үшін сілтеме арқылы iDocs платформасына өтеді. Клиент қол қойған келісім-шарт автоматты түрде Қоғамға қайтарылады. 
	
	7. Клиент қол қойған келісім-шартқа Қоғамның коммерциялық жұмыс жөніндегі Вице-президенті цифрлық қолтаңба арқылы қол қояды, ол Келісім-шарттар тізіліміне тіркеледі, жүктеледі және жеке менеджерді бекіту үшін Клиенттермен жұмыс басқармасына беріледі.

8. Қол қойылған келісім-шарттың негізінде Қоғам тарапынан клиентке жеке менеджер бекітіледі, ол клиентке www.astyktrans.kz сайтындағы жеке кабинетке қолжетімділік береді. Осы арқылы кейіннен клиент сауалнамасы, клиент өтінімі және жөнелту жоспары жіберіледі. Жеке менеджердің бекітілгені туралы хабарлама электронды пошта арқылы жіберіледі. 

